
				এই পাতাটির মুদ্রণ সংশোধন করা প্রয়োজন। 
ওখানে বাঙালীর সংস্রব অাছে শুনে সংশয় ঠেকচে । তবু বেড়া ডিঙিয়ে যদি কিছু করতে পারি চেষ্টা দেখব ।
ভাষা পরিচয়টা পেয়েছ কি ? এখন এখানে আছেন আওয়াগড়ের রাজা— সমস্ত মনোযোগটা আকর্ষণ করে আছেন —ইনি যেতে যেতেই বিদেশী সমাগমের সম্ভাবনা আছে— বানপ্রস্থের বয়সে এত ভিড় সয় না । ইতি ১৫২৩৯
তোমাদের রবীন্দ্রনাথ ঠাকুর
S e a
২৩ ফেব্রুয়ারি ১৯৩৯
હૈં
কল্যাণীয়েযু
অমিয়, তুমি জান চারিদিকের সঙ্গে আমার মনের স্পর্শের যোগ খুব ঘনিষ্ঠ । যাই বলি না কেন বর্তমান যুগধর্মের প্রেরণাকে অতিক্রম করা আমার পক্ষে অসম্ভব । অামার পথের বাকচুর সে ঘটিয়েছেই সব সময়ে জানতে পারি বা নী পারি। আমার বিশ্বাস আমার মধ্যে আধুনিক দেখা দিয়েছে পুরাতন বাসাতেই, আমি বাসা বদল করিনি— বোধ হচ্চে না করবার কারণ এই যে আমার বাসায় জায়গা ছিল যথেষ্ট । জগদীশ বলতেন সাহিত্যের জলচর আমি যদি না হতুম তাহলে বিজ্ঞানের ডাঙায় আমি মাথা তুলে বেড়াতুম। আমার মানসিক চালচলনে বিজ্ঞানের ঝোক ক্রমশ সুস্পষ্ট হয়ে উঠচে ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:২৯টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

